
vela digjidi cælkam: dal, dast maŋŋel, de olbmu barne di boattebættet oaidnet famo olgiš gieđa bæld čokkamen, ja alme balvai ald boattemen.

65 De bajemuš pap biftasides gaikkogođi, ja celki: son læ bilkedam Ibmel; maid vela duođaštegjid darbašæp? gæč, dal di gullam læppet su Ibmel bilkadus.

66 Moft din mielast orro? Mutto si vastedegje, ja celkke: jabmem vuollai son aššalaš læ.

67 De su muođoides si čolggalegje, ja su njalme vuosstai doarsskalegje; mutto ærrasak su muoraiguim cabme.

68 Ja celkke: enost migjidi Kristus! gi de læ, gutte cami du?

69 Mutto Petrus olggon čokkamen læi šiljost; ja muttom nieid su lusa bođi, ja celki: don maida legjik Jesusin, galilæalaǯain.

70 Mutto son biettališgođi buokai audast, ja celki: im dieđe maid don halak.

71 Mutto go son audda šilljoi manai, de nubbe nieid oini su; ja sigjidi, guđek dast legje, celki: dat maida Jesusin Nasaræalaǯain læi.

72 Ja fastain vuornasin son biettali, ja celki: im dovda dam olbmu.

73 Mutto ucca bodduš dast maŋŋel de si botte, guđek dast čuoǯǯomen legje, ja Petrusi celkke: duođai, don maida muttom sist læk; dastgo maida suobman du dovdat.

74 De son ječas garrodišgoattet riemai ja vuornoi: im dovda dam olbmu. Ja dallan biškkogođi vuoncca varres.

